
माता-पिता और देखभालकर्ताओं के लिए जानकारी
कई युवाओं को करियर का मार्ग चुनने के लिए बहुत अधिक सोच-विचार और खोजबीन की आवश्यकता होती है।
अक्सर शिक्षा और करियर की आकांक्षाएँ युवा लोगों की इस बारे में सोच कि वे दूसरों के साथ कैसे फिट होंगे, और उनके माता-पिता, देखभालकर्ताओं, शिक्षकों व साथियों की अपेक्षाओं से आकार लेती हैं।
युवा लोगों के करियर के फैसलों के प्रमुख प्रभावकों के रूप में माता-पिता, देखभालकर्ताओं और शिक्षकों को माध्यमिक स्कूल की तुलना में बहुत पहले ही करियर के बारे में बातचीत शुरू करनी चाहिए।
अनुसंधान से पता चलता है कि संभावित करियर विकल्पों के बारे में लैंगिक पूर्वाग्रह 6 वर्ष जितनी कम उम्र के बच्चों में भी साफ उजागर होते हैं। इस तरह के लैंगिक पूर्वाग्रह के एक उदाहरण में यह मानना शामिल है कि लड़कों की कंप्यूटर साइंस और इंजीनियरिंग में दिलचस्पी की तुलना में लड़कियाँ कम दिलचस्पी रखती हैं।
कई युवाओं को अनेकानेक सफल पेशेवरों और कारीगरों से मिलने का अवसर नहीं मिलता है और उन्हें कार्यजगत से अलग-अलग तरह के आदर्श प्रारूपों के साथ संलग्न होने के अवसरों की आवश्यकता है।
हम करियर के बारे में बातचीत कैसे करते हैं?
माता-पिता युवा लोगों की आकांक्षाओं में रुचि प्रदर्शित करके उनके साथ करियर के बारे में बातचीत कर सकते हैं। इन कदमों पर विचार करें:
· अपने युवा लोगों के साथ करियर के बारे में बातचीत करने के लिए समय निकालें।
· उच्च आकांक्षाओं को समर्थन दें और 'सपनों को न कुचलने' का ध्यान रखें।
· बच्चों की शिक्षा को करियर मार्गपथों के साथ जोड़ें।
· सटीक, अप-टु-डेट करियर मार्गपथ और श्रम बाज़ार के बारे में जानकारी उपलब्ध कराएँ।
· युवाओं को उनके लिए खुले विकल्पों और अनेकानेक मार्गपथों के बारे में जानकारी दें। शुरुआत करने के लिए वेबसाइट myfuture  एक बेहतरीन जगह है।
	करियर के बारे में इन बातों से शुरुआत करने की कोशिश करें

	आपने ऐसी कौन सी उपलब्धि हासिल की है जिसपर आपको वास्तव में गर्व महसूस होता है?
	कौन सी उपलब्धियों से आपको सबसे अधिक संतुष्टि मिली है?
	आप खुद को पांच सालों में क्या करते हुए देख सकते/ती हैं?
	क्या अपनी रुचि के अनुसार आपने किसी रोजगार के बारे में देखा या सुना है?
आपको इसके बारे में क्या आकर्षक लगता है?

	आपने अपने पार्टटाइम काम से क्या कुशलताएँ हासिल की हैं?
	यदि आपकी सपनों की नौकरी घर से बहुत दूर हो, तो आप क्या करेंगे/गी?
	यदि आपको किसी बात के बारे में जानने का मौका मिले, तो वह क्या होगी?
	आप कौन सी वैश्विक या सामुदायिक चुनौती हल करना चाहते/ती हैं?

